
Ճանապարհային  ոստիկանության  կողմից  <<արձանագրված  խախտումների  համար վարչական տուգանքների գանձումներից, հաշվառման-քննական ծառայությունների  դիմաց վճարումներ և այլ վճարովի ծառայություններ>> ծրագրի գծով 2013 թ.-ի համար առաջարկվող արտաբյուջետային եկամուտների  և ծախսերի ՀՀ կառավարության որոշման նախագծի վերաբերյալ
Ճանապարհային ոստիկանության (այսուհետ` ՃՈ) 2013թ.-ի արտաբյուջետային միջոցների տարեկան մուտքերը  հաշվարկվել է  9842.9 մլն. դրամի չափով, որը  2012թ.-ի փաստացի`  8930.6 մլն. դրամ մուտքերը  գերազանցում է 912.3 մլն. դրամ գումարով կամ 10.2 % -ով:

Նշված աճն ամբողջությամբ  վերագրվում է  տեսանկարահանող  սարքերով  արձանագրվող խախտումների գծով մուտքագրվող տուգանքների գումարներին: Դա  պայմանավորված է երթևեկության կանոնների խախտումների արձանագրման ավտոմատ կառավարման համակարգի ընդլայնման հանգամանքով, քանի որ  2013թ.-ի տարեվերջին արագաչափերի և  տեսանկարահանող սարքերով խաչմերուկների թիվը նախատեսվում է հասցնել համապատասխանաբար` 145-ի և 80-ի, 2012թ.-ի դեկտեմբերին առկա`   65-ի և 50-ի փոխարեն:  

Ըստ այդմ զգալի  աճ է նախատեսվում այդ սարքերով  արձանագրվող վարչական իրավախախտումների համար գանձվող տուգանքների գծով: 2012թ.-ին ընդունված 415927 որոշումներով նշանակված 4655.1 մլն. դրամ տուգանքների գումարներից, տարվա ընթացքում, փաստացի գանձվել է 3380.9 մլն. դրամ, 72.6 %: 

2013թ.-ին տեսանկարահանող սարքերով  արձանագրվող խախտումների գծով ընդունվող որոշումների հաշվարկային թիվը կազմում է շուրջ`  592860 որոշում  (նախորդ տարվա նկատմամբ աճը` 42.5 %) իսկ  նշանակված տուգանքների ընդհանուր գումարը` 6144.2 մլն. դրամ (աճը նախորդ տարվա նկատմամբ` 32 %): 2013թ.-ի տարեկան փաստացի մուտքերի ծրագրային ցուցանիշը հաշվարկվել է նշանակված տուգանքների առնվազն 73 %-ի չափով, գումարով 4485.2 մլն. դրամ, որը 2012թ.-ի փաստացի մուտքերը գերազանցում է 1104.3 մլն. դրամ գումարով կամ 32.7 %-ով:  

Երթևեկության կանոնների խախտումների արձանագրման ավտոմատ համակարգի ներդրմանը և նաև դրանով պայմանավորված երթևեկության կանոնների պահպանման աստիճանական բարելավմանը զուգընթաց  նվազում է    ՃՈ տեսուչների կողմից կազմվող արձանագրություններով գանձվող տուգանքները: Ըստ այդմ տվյալ տուգանքներից  2013թ.-ի 2197.7 մլն. դրամ մուտքերը նախատեսվել է   2012թ.-ի փաստացի նույն ցուցանիշից   117.2  մլն. դրամ գումարով  կամ 5.1  %-ով պակաս:

 Ոչ էական (2.3 %)  նվազում է կանխատեսվում նաև մատուցվող ծառայությունների գծով մուտքերից, հաշվի առնելով, որ 2012թ.-ի դրա գերակատարման որոշակի գործոնների ազդեցությունը (օրինակ տրանսպորտային միջոցների սեփականության իրավունքի վերագրանցումներ և այլն)  2013թ.-ին նվազելու է:

ՃՈ 2013 թ.-ի արտաբյուջետային միջոցների հաշվի մուտքերի վերոգրյալ աճով պայմանավորված որոշակի աճ է նախատեսվում նաև այդ հաշվից կատարվող ծախսերի (ելքերի) գծով:  Այսպես.

Ծախսերի հաշվարկային ցուցանիշը  կազմում է շուրջ 10 մլրդ. դրամ (10041.0 մլն. դրամ),  որը 2012թ.-ի փաստացի 8622.0 մլն. դրամ ծախսերը գերազանցում է 1401.4  մլն. դրամով կամ 16.3 %-ով:  Նշված աճը պայմանավորված է երթևեկության կանոնների խախտումների արձանագրման ավտոմատ կառավարման համակարգի ներդրման, պահպանման և սպասարկման, ինչպես նաև  ոստիկանության ծառայողների  եկամտային հարկի գծով ծախսերի նախորդ տարվա նկատմամբ էական չափերով ավելացման հանգամանքով:

Ընդամենը ծախսերի  67.8 %-ը, գումարով` 6790.2 մլն. դրամ բաժին է ընկնում ընթացիկ իսկ 32.2 %-ը, 3227.1 մլն. դրամ գումարով կապիտալ  ծախսերին: 


Ընթացիկ ծախսերում մեծ է աշխատանքի վարձատրությանն ուղղվող` 2779.3 մլն. դրամ  միջոցների մասնաբաժինը` 41 %: Աճը նախորդ տարվա փաստացի վճարված 1982.2 մլն. դրամ հավելավճարների, պարգևավճարների գումարների նկատմամբ կազմում է 40.2 % կամ 797.1 մլն. դրամ, որի 34.7 %-ը (688.5 մլն. դրամ)  նոր եկամտային հարկի գումարների իսկ 5.5 %-ը (108.6 մլն. դրամ)  աշխատողների տարեկան միջին ցուցակային թվի նախատեսվող ավելացման գծով: Ափոփոխ է մնում փաստացի վճարվող միջին ամսական անվանական աշխատավարձերը:


Ընթացիկ ծախսերում   ներառվել են նաև  ՃՈ, ինչպես նաև ոստիկանության մյուս ստորաբաժանումների գործունեության ապահովմանն անհրաժեշտ հետևյալ նպատակային հատկացումները.  


Կապի ծառայություններ (հոդված 4214)`  278.6 մլն. դրամ:  Նախորդ տարվա 3 փաստացի ծախսերի համեմատ աճը կազմում է 88.4 մլն դրամ կամ 46.5 %, հիմնականում  պայմանավորված է ավտոմատ սարքերով արձանագրվող խախտումների որոշումները և հարցումները հասցեատերերին առաքելու փոստային ծառայությունների գնման ծախսերի ավելացման  հանգամանքով:  Այսպես, <<Հայփոստի>> միջոցով, 355 դրամ համապատասխան սակագնով,  2012 թ.-ին հասցեատերերին է առաքվել  500525 որոշում և հարցում, ընդհանուր գումարը կազմել է 177.7 մլն. դրամ, որից 12.1 մլն դրամ գումարով ծառայությունների մատուցման  հաշիվը ներկայացվել է ընթացիկ տարվա հունվարին: 2013թ.-ին տեսանկարահանող սարքերի (արագաչափերի, տեսախցիկների) քանակական աճի   արդյունքում  ավելանալու է նաև ընդունվող որոշումների հետևաբար նաև փոստային ծառայությունների գծով ծախսերը: Նախատեսվում է, որ 2013թ.-ին նույն սակագնով հասցեատերերին կառաքվի շուրջ 723290 որոշում և հարցում, որից շուրջ 19 մլն. դրամ արժեքով տարեվերջին մատուցված ծառայությունների համար վճարումը կփոխանցվի հաջորդ տարի:  Նույն հոդվածով նախատեսվում է ձեռք բերել գերատեսչական ցանցի կապի ապահովման ծառայություն 21.8 մլն դրամով, որը թույլ է տալիս իրականացնել Ճանապարհային ոստիկանության վարչական ապարատի և ենթակա ստորաբաժանումների միջև տվյալների փոխանակումը: 4 մլն դրամ գումարով նախատեսվում է ձեռք բերել <<Ճանապարհապարեկային ավտոմոբիլներից և ՀՔԲ ստորաբաժանումների միջև գերատեսչական ցանցից 3G մոդեմի միջոցով GSM կապի ծառայություն և GPS համակարգի կապի>> ծառայություն: 3 մլն դրամ գումար նախատեսվում է ինտերնետ կապի, <<Իրտեկ>> իրավական-տեղեկատվական որոնողական համակարգի և <<թեժ գիծ>> ծառայության ձեռքբերման համար:
Ապահովագրական ծախսեր (4215 հոդված)` 20.2 մլն. դրամ: Նախատեսվում է 2012թ.-ին նույն` 53.6 հազ. դրամ/ավտոմոբիլ միջին գնով ապահովագրել ՃՈ հաշվեկշռում հաշվառվող և շահագործվող  ավտոտրանսպորտային միջոցները: 

Գույքի և սարքավորումների վարձակալություն (4216 հոդված)` 7.4 մլն. դրամ: Նախատեսվում  է ՃՈ Կոտայքի, Եղեգնաձորի և Գորիսի հաշվառման քննական բաժինների  վարչական շենքերի, 1 քառ. մետրը, ըստ բաժինների 14018 դրամ, 14179 դրամ և 20571 դրամ վարձակալության վճարների գծով  տարեկան ծախսերը ֆինանսավորելու համար: Ըստ կնքված պայմանագրերի` Կոտայքի ՀՔԲ-ի անշարժ գույքի վարձակալության ամսավճարը կազմում է 0.4 մլն դրամ x 12 = 4.8 մլն դրամ: Եղեգնաձորի ՀՔԲ-ի անշարժ գույքի վարձակալության ամսավճարը կազմում է 0.12 մլն դրամ x 12 = 1.44 մլն դրամ և Գորիսի ՀՔԲ-ինը` 0.1 մլն դրամ x 12 = 1.2 մլն դրամ:
Արտագերատեսչական ծախսեր (4217 հոդված)` 16.1 մլն. դրամ:  Նախորդ տարվա համեմատ 2013թ.-ին աճը կազմում է 4.4 մլն. դրամ կամ 37.6%: ՀՀ կառավարության 20.12.2012թ.-ի թիվ 1627-Ն որոշմամբ սահմանված սակագներով նախատեսվում է  ՀՀ ոստիկանության պետական պահպանության գլխավոր վարչության միջոցով իրականցնել ՀՀ ոստիկանության ՔԳ վարչության ՃՏՊ բաժնի պահպանությունը` տարեկան 4.3 մլն դրամ, ՃՈ  2-րդ սպայական գումարտակինը և հետաքննչական բաժնինը` 3.3 մլն դրամ, ՃՈ Գյումրու ՀՔԲ վարչական շենքինը` 810.0 հազ. դրամ, Կոտայքի ՀՔԲ վարչական շենքինը` 672.0 հազ. դրամ, ՀՔԲ  վարչական շենքինը` 810.0 հազ. դրամ,Արմավիրի ՀՔԲ  վարչական շենքինը` 810.0 հազ. դրամ, Արտաշատի ՀՔԲ  վարչական շենքինը` 810.0 հազ. դրամ, Կապանի ՀՔԲ  վարչական շենքինը` 810.0 հազ. դրամ, Մարտունու ՀՔԲ  վարչական շենքինը` 672.0 հազ. դրամ, Սևանի ՀՔԲ  վարչական շենքինը` 810.0 հազ. դրամ, ինչպես նաև  ՃՈ տուգանային հրապարակինը` 1750.0 հազ. դրամ: Մնացած 1286.0 հազ. դրամը նախատեսվում է ՃՈ 1-ին սպայական գումարտակի պահպանության համար:
Ներքին գործուղումներ (4221 հոդված)` 16.0 մլն. դրամ: 

2013 թվականին նախորդ տարվա համեմատ աճ չի նախատեսվում: Ճանապարհային ոստիկանության վարչական ապարատի և ենթակա ստորաբաժանումների թվով 41 ծառայողներ 2013թ.-ին կգործուղվեն ՀՀ մարզեր համաձայն հաստատված պլանի: Հաշվարկը կատարվել է հետևյալ կերպ.

1. 41 ծառայողx16օրx3000 դրամ օրապահիկx3 = 5.9 մլն դրամ,

2. 41 ծառայողx16օրx5000 դրամ գիշերավարձx3 = 9.8 մլն դրամ, 

3. 0.2 մլն. դրամը` կհատկացվի որպես ճանապարհածախս: 

Գործուղումների պլանի համաձայն Ծրագրային ապահովման բաժնի կողմից մեթադական օգնություն է ցուցաբերվելու ենթակա ստորաբաժանումներին, ՃՊԾ բաժնի կողմից հսկողություն է իրականացվելու 2-րդ սպայական գումարտակի վեց վաշտերում (սպասարկում է ՀՀ մարզերը) և այլն: Նշված գործուղումները շարունակական բնույթ են կրում:


Համակարգչային ծառայություններ (4232 հոդված)` 23.1 մլն. դրամ:  ՃՈ գործունեության կատարելագործման, մատուցվող ծառայությունների բարելավման նպատակով նախատեսվում է ապահովել  հետևյալ համակարգչային ծրագրերի ներդրումն  ու սպասարկումը.

- Ճանապարհատրանսպորտային պատահարների հաշվառման համակարգի ավտոմատացման ծրագիրը, գումարով` 4.1 մլն. դրամ: Ճանապարհատրանսպորտային պատահարների (ՃՏՊ) հաշվառման համակարգի ներդրումով ճանապարհային ոստիկանության բոլոր ստորաբաժանումներից յուրաքանչյուր ՃՏՊ-ի վերաբերյալ տեղեկությունները համակարգչային ցանցով միանգամից կուղարկվեն ՃՈ վարչական մասի տվյալների շտեմարան, որից հետո դրանք կարող են տրամադրվել ապահովագրական ընկերություններին կամ այլ օգտագործողների:

- Ճանապարհային երթևեկության կանոնների խախտումների  արձանագրությունները ՃՈ պարեկային ավտոմոբիլներում կազմելու ավտոմատացված համակարգի ներդրումը, գումարով` 8.0 մլն. դրամ: Վարչական իրավախախտման արձանագրությունները ՃՈ պարեկային ավտոմոբիլներում կազմելու դեպքում կկրճատվի արձանագրությունը կազմելու ժամանակը, կվերանա ձեռագրով գրված արձանագրությունը հետագայում շտեմարան մուտքագրելու անհրաժեշտությունը և այլն:

- ՃՈ էլեկտրոնային ռեգիստրի ինտեգրում այլ պետական մարմինների (պետեկամուտներ, սոցապ, ԴԱՀԿ) տեղեկատվական համակարգերին` գնահատված արժեքը`  3.0 մլն. դրամ:

- Հաշվապահական հաշվառման ավտոմատացված համակարգի կատարելագործում և սպասարկում`  3.5 մլն. դրամ: Դրամական բավարարման և դրան հավասարեցված միջոցները  եկամտային հարկով  հարկման  հանգամանքով պայմանավորված  առաջացել  է գործող ծրագրում համապատասխան փոփոխություններ կատարելու անհրաժեշտության: Միաժամանակ նախատեսվում է լրամշակված նշված ծրագիրը ներդնել, ուսուցանել և սպասարկել նաև  ՀՀ ոստիկանության այլ ստորաբաժանումներում:

-  ՃՈ լոկալ համակարգչային ցանցի  ստեղծում և սպասարկում` 2.5 մլն. դրամ: Այս ծրագիրը թույլ կտա իրականացնել էլեկտրոնային փաստաթղթաշրջանառությունը Ճանապարհային ոստիկանության վարչական մասի և ենթակա ստորաբաժանումների միջև:
- Համակարգչային հակավիրուսային ծրագրային փաթեթների ձեռք բերման ծախսերը` 2.0 մլն. դրամ ընդհանուր գումարով: 2012 թ.-ի համեմատ  նշված ծախսերի  կրկնակի աճը, պայմանավորված է այն հանգամանքով, որ նախատեսվում է տվյալ ծրագրային փաթեթներով ապահովել  ՃՈ հաշվառման քննական  բոլոր ստորաբաժանումներում շահագործվող շուրջ  100 համակարգիչները:
Նշված բոլոր ծրագրերը, բացի հաշվապահական հաշվառման ավտոմատացված համակարգից, ձեռք են բերվելու ՀՀ ոստիկանությունում իրականացվող բարեփոխումների շրջանակներում: 
Ընդհանուր բնույթի այլ ծառայություններ (4239 հոդված)` 66.0 մլն. դրամ: 2012թ-ի փաստացի ծախսերի  համեմատ էական փոփոխություններ չկան: Ճանապարհային ոստիկանության պարեկային ավտոմոբիլների արտաքին տեսքը մաքուր պահելու նպատակով սկսած 2008թ.-ից ձեռք է բերվում ավտոլվացման ծառայություններ: Այդ ծառայությունից օգտվում են 260 ճանապարհապարեկային ծառայության ավտոմոբիլներ: Ծառայության ձեռքբերման համար նախատեսվում է 62.3 մլն դրամ: Նախորդ տարվա համեմատ ծախսերը նվազել են 1.8 մլն դրամով:

Մասնագիտական ծառայություններ (4241 հոդված)` 4.8 մլն. դրամ: 2013 թվականին նախատեսվում է լայնորեն լուսաբանել Ճանապարհային ոստիկանության կողմից կատարվող աշխատանքները, իրազեկել ճանապարհային երթևեկության ոլորտում օրենսդրական փոփոխությունները, իրականացվող բարեփոխումների ընթացքը, արդյունքները և այլն: Այդ նպատակով նախատեսվում է օգտագործել 2.5 մլն. դրամ:

Նույն հոդվածով նախատեսվում է ձեռք բերել մի շարք մասնագիտական ծառայություններ (մաքսային միջնորդական և բեռնամշակման, գազի միացման, հրշեջ անվտագության) 1.4 մլն. դրամ ընդհանուր արժեքով:

Թաիրով 18 հասցեում տեղակայված ՃՈ վարչական շենքերը էլ. Էներգիա սնուցող տրանսֆորմատորի փոփոխությամբ ձեռք է բերվելու 50-60 կվտ հզորությամբ սնուցման թույլտվությունը, որի արժեքը ըստ հանրային ծառայությունները կարգավորող հանձնաժողովի որոշումների կազմում է 1050.0 հազ. դրամ: 

Շենքերի և կառույցների ընթացիկ նորոգում և պահպանում (4251 հոդված)` 192.0 մլն. դրամ, որից 173.1 մլն. դրամը կամ 90.2%-ը նախատեսվում է օգտագործել  ՀՀ ոստիկանության կենտրոնական ապարատի երեք մասնաշենքի ընթացիկ նորոգման աշխատանքների կատարման  իսկ 18.9 մլն. դրամը կամ 9.8%-ը`   ՃՈ  հինգ վարչական շենքի ընթացիկ նորոգման և պահպանման ծախսերը ֆինանսավորելու նպատակով: Կից ներկայացվում են նորոգվող օբյեկտների նախահաշիվ-ծավալաթերթերը: 
Միաժամանակ առաջարկվում է Ճանապարհային ոստիկանության թվով վեց վարչական շենքերի ընթացիկ նորոգման և պահպանման աշխատանքների համար նախատեսված գումարը փոխարինել նախկին 22,589.0 հազ. դրամը 18,840.0 հազ, դրամով` հինգ վարչական շենքի համար:
Մեքենաների և սարքավորումների ընթացիկ նորոգում և պահպանում (4252 հոդված)` 692.1 մլն. դրամ:  2012թ.-ի համեմատ տվյալ հոդվածով տարեկան ծախսերի հիմնական աճը` 92 %-ը,  պայմանավորված է տեսանկարահանող սարքերի (արագաչափեր և դիտարկման տեսախցիկներ) քանակի ավելացման հանգամանքով:  Որոշակի աճ է նախատեսվել նաև տրանսպորտային միջոցների (1.4 %), ինչպես նաև այլ սարքերի, սարքավորումների ( էլեկտրական, ռադիո, լույսաձայնային, համակարգչային GPS և  այլն, 12.0 % )  ընթացիկ պահպանման և սպասարկաման ծախսերի գծով, հաշվի առնելով շահագործման ինտենսիվությունը և մաշվածության աստիճանական ավելացումը:

Գրասենյակային նյութեր և հագուստ (4261 հոդված)` 416.0 մլն. դրամ:  Նախորդ տարվա համեմատ այս  ծախսերը նվազել են 45.7 մլն. դրամով կամ 12.3%-ով: Պատճառը տվյալ հոդվածում  համեմատաբար մեծ` 89.6 % մասնաբաժին կազմող վարորդական վկայականների, տրանսպորտային միջոցների հաշվառման վկայագրերի պոլիկարբոնատե քարտերի, այլ նյութերի  ձեռք բերման նպատակային հատկացումների կրճատումն է, պայմանավորված դրանց մնացորդների առկայությամբ: Հարկ է նշել նաև, որ նշված նյութերի ձեռք բերումը կատարվում է շվեցարական  <<Ատլաս Ինտերնեշնլ>> ընկերության հետ դեռևս 2010 թ.-ին  կնքված պայմանագրով նախատեսված գներով: 

Ծախսային տվյալ հոդվածով է նախատեսվում նաև ՃՈ կարիքների համար գրասենյակային նյութերի, պարագաների (թուղթ, քատրիջներ, տոներ և այլն) գնման, ընդհանուր գումարով` 42.8 մլն. դրամ ծախսերը:


Տրանսպորտային նյութեր (4264 հոդված)` 974.2 մլն. դրամ: 2013թ.-ին նախատեսվում է ձեռք բերել 1868087 լիտր հեղուկ վառելիք (բենզին և դիզվառելիք)  872.8 մլն. դրամ ընդհանուր գումարով: Դրանից  168.8 մլն. դրամ գումարով, 355302 լիտր բենզին նախատեսվում է  ՀՀ ոստիկանության մյուս ստորաբաժանումների կարիքների համար: Բենզինի գնման միջին տարեկան գինը 2012թ.-ին կազմել է 451.73 դրամ/լիտր, ընթացիկ տարում գնված 672400 լիտրի գնման գինը` 455 դրամ/լիտր:  
Ավտոպահեստամասեր ձեռք բերելու նպատակային հատկացումների գծով   նախատեսվող 35.9 մլն դրամ ծախսերի  ավելացումը    պայմանավորված է 2007 և 2009թթ. ձեռքբերված  տրանսպորտային  միջոցների  շահագործման անընդհատությունն ապահովելու համար պահանջվող պահեստամասերի պահանջարկը բավարարելու անհրաժեշտությամբ:


Կենցաղային և հանրային սննդի նյութեր (4267 հոդված)` 5.5 մլն. դրամ: Նախորդ  տարվա համեմատ ավելացել է 2.2 մլն. դրամով, պայմանավորված նոր ստեղծված ստորաբաժանման`   ՃՈ խախտումների արձանագրման  կենտրոնի կարիքները բավարարելու  անհրաժեշտությամբ:


Հատուկ նպատակային այլ նյութեր (4269 հոդված)` 475.9 մլն. դրամ: Այս հոդվածով  նախատեսվում է  ձեռք բերել.

- ՀՀ քաղաքացու աձնագրի 227333 հատ բլանկ`  228.6 մլն. դրամ արժեքով (միավորը` 1005 դրամ գնով), քանի որ ոստիկանության ընթացիկ տարվա բյուջեով այդ նպատակով նախատեսված 236.2 մլն. դրամ հատկացումները բավարար չեն տարեկան պահանջարկն ապահովելու համար: 

- Ավտոտրանսպորտային միջոցների հաշվառման 53457 զույգ համարանիշ, գնման 2009թ.-ից անփոփոխ` 3550 դրամ գնով և նախատեսվում է վճարել 2012թ.-ին հետագա վճարման պայմանով մատակարարված` 15634 զույգ համարանիշների արժեքը, ընդամնենը`  245.3 մլն. դրամ:  Տվյալ դեպքում ևս ոստիկանության բյուջեով նախատեսվող հատկացումները չեն բավարարում տարեկան պահանջարկը:


Ընթացիկ դրամաշնորհներ պետական և համայնքային ոչ առևտրային   կազմակերպություններին (4637 հոդված)` 750.0 մլն. դրամ:  Հատկացվում է  ոստիկանության ենթակա ,Լուսանշանե ՊՈԱԿ-ի  կանոնադրական խնդիրների` ճանապարհային նշանների, լուսացույցային օբյեկտների պատրաստման, տեղադրման, վեարզինման, պահպանման և սպասարկման աշխատանքների, ինչպես նաև ճանապարհային գծանշումների  իրականացման  նպատակով: Նախորդ տարվա  համեմատությամբ նախատեսվող հատկացումները կրճատվել է 65 մլն. դրամի չափով (8%-ով) : Ըստ այդմ ,Լուսանշանե ՊՈԱԿ-ի  2013թ.-ի աշխատանքային պլանով նախատեսվում է իրականացնել.
1)  1500 հատ նոր ճանապարհային նշանների պատրաստում և տեղադրում (2012թ.-ին` 2150 հատ),
2)  22 լուսացուցային օբյեկտների վերազինում ( 2012թ.-ին` 20 օբյեկտ)

3) 1300000 գծամետր ճանապարհային գծանշումներ (2012թ.-ին` 2120000 գծամետր)
Այլ ընթացիկ դրամաշնորհներ (4639 հոդված)` 70.0 մլն. դրամ: Նախատեսվում է հատկացնել ոստիկանության աշխատողների կողմից հիմնադրված ,Վահանե բարեգործական հիմնադրամին,  կանոնադրությամբ  սահմանված նպատակներով օգտագործելու համար: Կանոնադրության համաձայն հիմնադրամի շահառուներ են հանդիսանում, ոստիկանության երկարամյա ծառայության, հաշմանդամության  կենսաթոշակառուները, ծառայողական պարտականությունները կատարելիս, ծառայության ընթացքում զոհված (մահացած)  ոստիկանության ծառայողների ընտանիքների անդամները, ոստիկանության ծառայողները և նրանց ընտանիքների անդամները, ոստիկանությունը:
Այլ հարկեր (4822 հոդված)` 5.0 մլն. դրամ: 

Նախորդ տարվա համեմատ ծախսերը նվազել են 51 մլն. դրամով կամ 91.1 %-ով: Տարբերությունը ներառվել է ՃՈ կարիքների համար  ՀՀ ներմուծվող ապրանքների գնի մեջ (ԱԱՀ): 

Պարտադիր վճարներ (4823 հոդված)` 2.0 մլն. դրամ: 
Նախորդ տարվա համեմատ ծախսերը աճել են 09. մլն. դրամով կամ 81.8 %-ով:

Աճը պայմանավորված է 2012թ.-ին վարչական դատարան դիմած տեսանկարահանումների միջոցով արձանագրված խախտումներով գործերի քանակական աճով:

Ոչ ֆինանսական ակտիվների (կապիտալ ծախսերի) գծով 2013թ.-ի նպատակային հատկացումների հանրագումարը  կազմում է 3246.8 մլն. դրամ, որը  5.9 %-ով (181.8 մլն. դրամ),  ավելի է քան 2012թ.-ի փաստացի կատարողականը:  Ինչպես նախորդ այնպես էլ պլանավորվող տարում նշված ծախսերի հիմնական մասնաբաժինը  վարչական սարքավորումների` արագաչափերի և դիտարկման տեսախցիկների ձեռք բերման գծով ծախսերն են, որոնք կազմում են ընդամենը կապիտալ ծախսերի, 2012թ.-ին` 67.1 % -ը (2055.4 մլն. դրամ) իսկ 2013թ.-ին ` 82.1 %-ը (2666.8 մլն. դրամ): 

Կապիտալ ծախսերի մյուս հոդվածներով նախատեսվում  է.

Շենքերի և շինությունների կապիտալ վերանորոգում (5113 հոդված)`  97.7 մլն. դրամ, որից.

-  36.0 մլն. դրամ նախատեսվում է Քանաքեռ-Զեյթունի ոստիկանության բաժնի հիմնանորոգման աշխատանքների նախագծանախահաշվային փաստաթղթերով չնախատեսված, սակայն լրացուցիչ կատարված աշխատանքների արժեքը վճարելու համար, որը  կազմում է նախահաշվային արժեքի 10.8%-ը:

- 59.5 մլն. դրամ նախատեսվում է  ՃՈ խորհրդակցությունների դահլիճի, ՃՈ 2-րդ սպայական գումարտակի Թաիրովի անշարժ պահակետի հիմնանորոգման նպատակով:  Ընդհանուր մակերեսը`  405.5 քառ. մետր է,  մեկ քառակուսի մետրի հիմնանորոգման արժեքը` 146.7 հազ. դրամ: 

- 2.2 մլն դրամ նախատեսվում է ՀՀ ոստիկանության վարչական շենքի ջեռուցման համակարգի հիմնանորոգման աշխատանքների տեխնիկական հսկողության արժեքը վճարելու  համար: 

Տրանսպորտային սարքավորումներ (5121 հոդված)` 309.0 մլն. դրամ: Նախորդ տարվա համեմատ աճը կազմում է 96.7 մլն. դրամ կամ 45.5 %: Նախատեսվում է ձեռք բերել.

- 15 միավոր ճանապարհապարեկային ավտոմոբիլ, 2 և ավելի լիտր շարժիչի ծավալով, միավորը` 11.0 մլն. դրամ միջին գնով: Այդ ավտոմոբիլները նախատեսվում է շահագործել արտասահմանյան պատվիրակությունների ուղեկցումների համար:

- 12 միավոր հատուկ նշանակության (հատուկ սարքավորումներով կահավորված) մոտոցիկլետ, միավորը` 12.0 մլն. դրամ միջին գնով:  Տվյալ դեպքում նկատի է առնվել այն հանգամանքը, որ առկա մոտոցիկլետները 1993թ. արտադրության են և ունեն ֆիզիկական և ֆունկցիոնալ մաշվածության բարձր աստիճան և դրանով պայմանավորված անհրաժեշտություն է առաջացել ձեռք բերել պաշտոնական պատվիրակությունների պատշաճ մակարդակով  ուղեկցումներ կազմակերպելու համար նոր մոտացիկլետներ:

 
Նախագծահետազոտական ծախսեր (5134 հոդված) – 2.5 մլն. դրամ:  Նախատեսվում է վերը նշված կապիտալ վերանորոգման աշխատանքները իրականացնելու նախագծանախահաշվային փաստաթղթերի կազման աշխատանքների գծով ծախսերը ֆինանսավորելու համար:










ՀՀ  ոստիկանություն
